Монгол Улсын Их Хурлын 2015 оны намрын ээлжит чуулганы 
Хууль зүйн байнгын хорооны 2016 оны 02 дугаар сарын 05-ны өдөр 

/Баасан гараг/-ийн хуралдааны гар тэмдэглэл

Улсын Их Хурлын гишүүн Ш.Түвдэндорж ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 14 минутад Төрийн ордны “Г” танхимд эхлэв.

Чөлөөтэй: Д.Ганбат;

Эмнэлгийн чөлөөтэй: Л.Болд;


Тасалсан: О.Баасанхүү, Б.Бат-Эрдэнэ, З.Баянсэлэнгэ, Ё.Отгонбаяр, Ө.Энхтүвшин, С.Эрдэнэ.

 Нэг. Эрүүгийн байцаан шийтгэх тухай хуульд өөрчлөлт оруулах тухай, Иргэний  хэрэг шүүхэд хянан шийдвэрлэх тухай хуулийн зарим зүйл хүчингүй болсонд тооцох тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүд /Улсын Их Хурлын гишүүн Х.Тэмүүжин 2015.01.27-ны өдөр өргөн мэдүүлсэн, анхны хэлэлцүүлэг/

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж байв. 


Улсын Их Хурлын гишүүдээс асуулт гараагүй болно.

Ш.Түвдэндорж: -1.Эрүүгийн байцаан шийтгэх тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуулийн зарим зүйл хүчингүй болсонд тооцох тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулиудын төслийг анхны хэлэлцүүлгээр нь батлуулах горимын саналыг дэмжье гэсэн санал хураалт явуулъя. 

Зөвшөөрсөн                9
           Татгалзсан                  1
           Бүгд                           10
           90.0 хувийн саналаар горимын санал дэмжигдлээ.

2.Эрүүгийн байцаан шийтгэх тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуулийн зарим зүйл хүчингүй болсонд тооцох тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийг анхны хэлэлцүүлгээр нь батлуулах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн                8
           Татгалзсан                  2
           Бүгд                           10
           80.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Батзандан Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 10 минут үргэлжилж, 19 гишүүнээс 11 гишүүн ирж, 57.8 хувийн ирцтэйгээр 10 цаг 24 минутад өндөрлөв.

Тэмдэглэлтэй танилцсан:


ХУУЛЬ ЗҮЙН БАЙНГЫН 


ХОРООНЫ ДАРГА 




          Д.ГАНБАТ


Тэмдэглэл хөтөлсөн:


ПРОТОКОЛЫН АЛБАНЫ 

ШИНЖЭЭЧ






          М.НОМИНДУЛАМ
МОНГОЛ УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 2016 ОНЫ 02 ДУГААР САРЫН 05-НЫ 

ӨДӨР /БААСАН ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Ш.Түвдэндорж: -Ингээд Байнгын  хорооны гишүүдийн ирц бүрдсэн тул Хууль зүйн байнгын хорооны 2016 оны 02 дугаар сарын 05-ны өдрийн хуралдааныг  нээснийг мэдэгдье. Байнгын хорооны хуралдаанаар хэлэлцэх асуудлыг та бүхэндээ танилцуулъя.

Эрүүгийн байцаан шийтгэх тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуулийн зарим зүйл хүчингүй болсонд тооцох тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүд Улсын Их Хурлын гишүүн Тэмүүжин нарын өргөн мэдүүлсэн, анхны хэлэлцүүлэгт бэлтгэхээр, бусад гэсэн ийм хоёр асуудлыг хэлэлцэхээр, өөр хэлэлцэх асуудал дээр саналтай гишүүд байна уу? Байхгүй бол хэлэлцэх асуудлаа баталъя. Хэлэлцэх асуудалдаа оръё.  

Нэг. Эрүүгийн байцаан шийтгэх тухай хуульд өөрчлөлт оруулах тухай, Иргэний  хэрэг шүүхэд хянан шийдвэрлэх тухай хуулийн зарим зүйл хүчингүй болсонд тооцох тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүд /Улсын Их Хурлын гишүүн Х.Тэмүүжин 2015.01.27-ны өдөр өргөн мэдүүлсэн, анхны хэлэлцүүлэг/

Ш.Түвдэндорж: -Хэлэлцэж байгаа асуудалтай холбогдуулж асуулт асуух гишүүн байна уу? Асуулт асуух гишүүн алга байна. Хэлэлцэж байгаа асуудалтай холбогдуулан үг хэлэх гишүүн байна уу? Алга байна. Санал гараагүй харин би одоо хэлэх гэж байна. Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсэгт заасны дагуу анхны хэлэлцүүлгээр нь батлуулах горимын саналыг гаргаж байна. Энэ саналыг дэмжиж байгаа гишүүд саналаа өгнө үү?

11 гишүүнээс 9 гишүүн дэмжиж, анхны хэлэлцүүлгээр батлах горимын саналыг баталлаа. 

Санал хураалт оруулъя. Эрүүгийн байцаан шийтгэх тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуулийн зарим зүйл хүчингүй болсонд тооцох тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийг анхны хэлэлцүүлгээр нь батлуулах нь зүйтэй гэсэн томьёоллоор санал хураая. 

11 гишүүнээс 9 гишүүн дэмжиж энэ томьёоллыг дэмжлээ. Чуулганы нэгдсэн хуралдаанд Байнгын хорооны санал, дүгнэлтийг хэн танилцуулах вэ? Батзандан гишүүн танилцуулъя. 

Бусад

Тэмүүжин гишүүн санал хэлье гэсэн. 

Х.Тэмүүжин: -Байнгын хороогоор ярилцаад Цэц рүү хүсэлт явуулахтай холбоотой бас нэг юм ярих ёстой байх. Тэгэхгүй бол одоо байгаа Үндсэн хуулийн цэцийн тухай Цэцэд маргаан хянан шийдвэрлэх ажиллагааны тухай хууль дээр Үндсэн хуульд байхгүй процесс бичигдчихээд байгаа юм байна лээ. Улсын Их Хурал өмнө нь Үндсэн хуулийн цэцээр ороод Үндсэн хууль зөрчсөн байна гэдэг дүгнэлт гараад эцэслэн шийдвэрлэсэн асуудал дээр Улсын Их Хурал тогтоохдоо түүнээс арай өөр утгатай гэхдээ тэр асуудлыг зохицуулсан зохицуулалтыг хийхээр Цэц Үндсэн хуульд байхгүй нэг процессоор хэлэлцдэг тийм журамтай юм байна. Тэр нь юу вэ гэхээр өмнө нь Цэцээс хүчингүй гээд үзчихсэн асуудлаар Улсын Их Хурал тийм шийдвэр гаргасан байх юм бол тэрийг нь дунд, их суудал гэж явахгүйгээр шууд авч хэлэлцээд дахин хянах гэдэг процесстой ижил нэг хяналт тавиад шууд эцэслэн шийдчихдэг процесс байгаа юм байна лээ, хялбаршуулчихсан. Гэтэл Үндсэн хууль дээр тийм хялбаршуулах буюу тийм процессыг ерөөсөө заагаагүй, маш тодорхой Үндсэн хууль зөрчсөн гэдэг тэр маргаантай асуудал байвал дунд суудлаараа эхлээд шийднэ, тэгээд Улсын Их Хурлаас тогтоол гарсантай холбогдуулаад маргаантай асуудлаа дахин хянан үзэж, эцэслэн шийдвэрлэнэ гэдэг хоёрхон процесс Үндсэн хуулиар заасан байгаа юм. Гэтэл бид нар 3 дахь процессыг Үндсэн хуулийн цэцийн маргаан хянан шийдвэрлэх ажиллагааны хуулиар хийгээд өгчихсөн, маш хялбар, шууд тас гээд шийдчихдэг процесстой. Тэгэхээр энэ процесс нь Үндсэн хууль зөрчиж байна уу, үгүй юу энэ асуудлаар Үндсэн хуулийн цэц нэг хар гэдэг байдлаар Хууль зүйн байнгын хорооноос хүсэлт явсан нь дээр байх. 

Ш.Түвдэндорж: -Энхболд гишүүний микрофон.

З.Энхболд: -Улсын Их Хурал Үндсэн хуулийн цэцэд өргөдөл гаргаж болдог шүү дээ. Тэр хүсэлтээ бид нар хэзээ ч гаргаж байгаагүй байх тийм үү? Одоо яг наад заалтыг чинь Үндсэн хууль зөрчсөн байна гээд хүсэлт гаргаад Тэмүүжин өөрөө очоод тайлбарлаад иргэн хүн гаргаж байгаатай адилхан явна шүү дээ. Тэгэхдээ Улсын Их Хурлын шийдвэр маягаар тэгэхээр чуулган руу орох уу, орохгүй юу? Анх удаа гарах гэж байгаа юм чинь. 

Ш.Түвдэндорж: -Тэмүүжин гишүүний микрофоныг өгье. 


Х.Тэмүүжин: -Анх 1992 онд Үндсэн хуулийн цэцийн тухай хууль гараад Улсын Их Хурлын дэг дээр билүү, Цэцийн  хууль дээр билүү хүсэлт гаргахдаа чуулганаар ордог тийм зохицуулалт байсан юм байна лээ. Дараа нь тэгсэн чинь тэр хуульд нь өөрчлөлт оруулаад чуулганаар ордгийг нь болиулсан юм байна лээ. Одоо яаж орох тухай ямар ч зохицуулалт байхгүй. 

Ш.Түвдэндорж: -Тэмүүжин гишүүн нэмэлт, өөрчлөлтийнхөө хуулийг санаачлаад өргөн барья. Ганбат даргын гарын үсэгтэй бичиг Цэц рүү явуулъя. Тэмүүжин гишүүн энэ талаар хууль санаачилж өргөн барья. Өнөөдрийн хурал асуудлаа шийдвэрлэсэн тул хаасныг мэдэгдье. 

Дууны бичлэгээс буулгасан:

ПРОТОКОЛЫН АЛБАНЫ 


ШИНЖЭЭЧ






М.НОМИНДУЛАМ
5

